
KNISJA ZAGHZUGHA

Inhossni komdu napplika ghall-Knisja lokali dak li San Pawl jghid dwar Il-Insara ta’
Tessalonika: ahna ghandna nizzu hajr dejjem °’1 Alla minhabba fikom, huti mahbubin mill-
Mulej, ghaliex Alla ghazilkom biex tkunu I-frott tal-fidwa bil-qdusija tal-Ispirtu s-Santu u 1-
fidi fil-verita (ara 2 Tess 2:13). Dan il-kliem mhux ged nghidu biex nidlikkom, imma ghax
verament nemmen li fil-Knisja taghna hemm hafna elementi tajbin li jaghtuni konsolazzjoni
kbira. Fil-fatt, ix-xandir tal-Bxara t-Tajba fis-socjeta taghna jiddependi minnkom il-lajci
wkoll. Ghalkemm ghandna sejhat u karizmi differenti (sacerdoti, religjuzi, lajci), ahna lkoll
nistghu nghinu lill-bniedem tal-lum jiltaga’ ma’ Gest Kristu — dan naghmluh mhux tant bil-
kliem, dagskemm bix-xhieda li naghtu. Bhal hmira li tintaghgen mad-dqiq u ttella’ 1-ghagna,
hekk taf tkun effettiva l-prezenza taghna I-Insara fid-dinja.

Imma z-zZmien jaghmel b’kollox u b’kulhadd. Mal-medda taz-zmien mhux biss jigdiemu 1-
oggetti u jixjiehu l-bnedmin, imma hemm ir-riskju li jigdiem il-mod kif ahna nesprimu u
nistqarru t-twemmin taghna. Jekk wiehed ma jogghodx attent, hemm il-periklu li I-Knisja
taghna tigdiem u tixjieh ghax titlef il-freskezza tal-fidi. Ir-religjon mhix suggetta ghaz-
zmien, imma min ihaddanha kapaci jsir bicca fdal minn tal-imghoddi. Din mhix kwistjoni ta’
eta — ghaliex hemm minn ghadu Zghir fl-eta u huwa xih religjozament, u hemm min hu
mghobbi bl-ghomor imma ghadu zaghzugh fl-ispirtu Nisrani.

Gesl kemm-il darba jcanfar lill-Farizej u 1-kittieba propju ghaliex bil-mod kif kienu jesprimu
r-religjon taghhom kienu xejhu t-twemmin taghhom f’Alla ta’ Abraham, Izakk u Gakobb.
Maz-zmien, il-Lhud draw wisq jistgarru t-twemmin taghhom u ghalhekk ghamlu mir-religjon
sensiela ta’ drawwiet, religjuzi fil-forma esterna imma battala fil-kontenut taghhom. Ghall-
Lhud, ir-religjon kienet saret gabra ta’ tradizzjonijiet li matul is-snin kienu tilfu t-tifsira
genwina taghhom bil-konsegwenza li 1-element uman ha post 1-element divin. Konsegwenza
ta’ dan, il-Lhud warrbu 1-Ligi ta’ Alla li kienet mezz ta’ helsien, biex minflok dahhlu hafna
ligijiet maghmula mill-bnedmin li saru bhal madmad ghall-bnedmin. Maz-zmien, nizel bhal
ghamad fuq ghajnejhom li fixkilhom milli jibgghu jiltagghu ma’ Alla; ghaldagstant, huma
rriducew ir-religjon bhala purament sistema ta’ hajja soc¢jali. Kien dan il-motiv ghaliex
Kristu jakkuza lil-Lhud li kienu ghomja u ta’ wic¢ b’iehor: ghaliex huma bidlu r-religjon li
kienet telget minn Alla ma’ religjon mahluga mill-bnedmin.

Anki llum ahna esposti ghal dan il-periklu. Fil-fatt it-twemmin Nisrani mhux biss wirt li
kulturali. Ghalkemm it-twemmin Nisrani huwa wirt, tradizzjoni u kultura, prin¢ipalment
huwa esperjenza unika li kull persuna taghmel ta’ Alla, u frott ta’ din l-esperjenza l-persuna
taghmel ghazla favur Kristu. Minghajr din l-esperjenza personalizzata hemm ir-riskju li
nirrendu r-religjon taghna ghal sistema ta’ regoli morali, axxetic¢i u liturgici li barra li jhalluna
ghatxana ghall-infinit, jafu jifgawna. Meta tkun tonqosna din il-laqgha personali ma’ Gesu
Kristu, id-dhul taghna fir-religjon Nisranija u fil-Knisja jkun biss wiehed formali jew
b’kumbinazzjoni ghax nitwieldu f’pajjiz bi tradizzjoni Nisranija. Ghaldagstant dan id-
dixxipulat impost wara Kristu jibga’ ma jkollux effett fl-ezistenza taghna. Bhalma gara lil-
Lhud jaf jigri lilna wkoll. Fil-fatt, aktar ma ghadda z-zZmien, il-Lhud bdew jinghaqdu mal-



poplu ta’ Alla mhux tant ghax kienu jaghzlu li jiddeciedu liberament li jixxierku maghhom,
imma semplicement ghax kienu jitwieldu f’familja Lhudija. Hasra li whud mill-Insara taghna
sabu ruhhom fil-Knisja mhux b’ghazla taghhom imma ghaliex haddiehor ghazel ghalihom.
B’din l-ghamla ta’ appartenenza lejn Kristu u 1-Knisja, mhux possibbli li nghixu hajja
Nisranija awtentika. Ma nistaghgibx li segwaci ta’ din ix-xorta jkunu jsegwu vangelu
differenti minn dak li tana Kristu.

Fil-fatt, Jonathan Swift, awtur tal-ktieb Gullivers’ Travel, jikkummenta li hafna Nsara fil-
Vangelu aktar isibu motivi biex jikkundannaw u jiggudikaw lil haddiehor, milli jsibu raguni
biex ihobbu lil haddiehor. Ghalkemm ghaddew madwar tliet mitt sena minn meta saret, din I-
osservazzjoni ghadha tghodd ghal-lum ukoll, ghaliex hafna Nsara aktar huma pronti biex
jaqgtghu l-kundanna u jiskomunikaw, milli biex idewqu t-tjubija u I-hniena ta’ Alla. Dan
jikkonferma li hafna huma sajmin mill-Kelma ta’ Alla u ghaldagstant huma spiritwalment
xotti. Jidher li jghodd ghalina dak li Gesu jghid ghall-Farizej u l-kittieba: li ahna ghandna
ghajnejna maghluga ghal dak li hu l-aqwa fil-Ligi, jigifieri I-gustizzja, il-hniena u s-sincerita
— tliet virtujiet li jirriflettu qalb kbira. Imma huwa fatt li fejn hemm religjozita falza, il-qalb
tal-bniedem hija vojta. Meta nhares lejja nnifsi u lejn il-hajja ta’ madwari, inhoss li kemm
bhala individwi u kemm bhala soc¢jeta ghandna bzonn urgenti li naghmlu ezami ta’ kuxjenza
dwar kemm geghdin nghixu dawn it-tliet virtujiet.

Jekk irridu li l-espressjoni religjuza taghna tkun wahda awtentika u friska, hemm bzonn
infittxu aktar li naghmluha ma’ Gesu biex, imsahhrin mill-gmiel tieghu, ta’ kull darba ngeddu
l-ghazla taghna li nkunu mieghu. Ma nistax nippretendi li nkun sacerdot, religjuz/a u lajk
Nisrani tajjeb jekk nittraskura l-laggha personali tieghi ma’ Gest. Ghalhekk, jekk irridu li 1-
Knisja taghna tibga’ zaghzugha, nappella biex noholqu aktar spazju f’hajjitna ghal Gesu u
nfittxu li ninxtehtu f’riglejh kemm wagqt il-Quddiesa u kemm waqt 1-Adrazzjoni Ewkaristika.
Huwa xieraq li fis-sajf il-bniedem jiehu l-mistrieh tieghu; imma ma ghandux ikun hemm
btajjel fir-rigward tar-relazzjoni taghna ma’ Gesu. Inheggeg biex f’dawn il-gimghat tal-
vaganzi, nimpenjaw ruhna li nistriehu ma’ Gesu fl-Ewkaristija li minnu tigina kull
ispirazzjoni qaddisa.



